
Koje podatke o prihodu treba da 
dostavim kako bih dobio/la  
Family Tax Benefit (Isplate za 
poreske olakšice) i Child Care 
Benefit (Dodatak za troškove 
čuvanja djeteta)?

Income Details—Bosnian

Da biste primali dvosedmične isplate za Family Tax Benefit 
(Poreske olakšice) i/ili Child Care Benefit (Dodatak za 
troškove čuvanja djeteta) u vidu umanjenih računa, treba 
da podnesete procjenu sravnjenih porodičnih oporezivih 
prihoda. Ova brošura vam pruža informacije o različitim 
vrstama prihoda o kojima morate obavijestiti Family 
Assistance Office (Ured za pomoć porodicama).

Sravnjeni oporezivi prihod
Sravnjeni oporezivi prihod se računa kako slijedi:

• oporezivi prihod 

• PLUS dodaci na platu koji se moraju prijaviti na platnoj 
listi (reportable fringe benefits)

• PLUS iznos svih neoporezivih penzija ili dodataka 

• PLUS neto iznos gubitka od investiranja u nekretnine 

• PLUS prihod iz inostranstva koji ne podliježe 
australijskim porezima

• MINUS ukupan iznos kojeg vi ili vaš partner plaćate za 
izdržavanje djeteta (alimentacija)

Oporezivi prihod
Svaki prihod na kojeg plaćate porez se zove oporezivi 
prihod i predstavlja iznos koji dobijete kada od prihoda koji 
se obračunava oduzmete sve dozvoljene troškove. 

Veoma je bitno da i vi i vaš partner podnesete poresku 
prijavu (ili da obavijestite Family Assistance Office ukoliko 
je niste obavezni podnijeti).

Ako vi i/ili vaš partner podnesete poresku prijavu, vaš 
oporezivi prihod je naveden na Obavijesti o obračunu 
(Notice of Assessment) koju vi i/ili vaš partner primite od 
poreskog ureda (Tax Office). Obavijest od prethodne godine 
vam može pomoći da procijenite prihode za tekuću godinu.

Oporezivi prihod uključuje platu i nadnicu, jednokratne 
isplate, prihode od biznisa ili samostalne djelatnosti, 
investicija, nekretnina, oporezivih državnih penzija i 
dodataka kao što su Parenting Payment (Isplata za 
roditelje), ili Newstart Allowance (Isplata za novi početak).

Dodaci na platu koji se 
prijavljuju (Reportable 
Fringe Benefits) 

Fringe Benefits su dodatne beneficije koje neki poslodavci 
plaćaju svojim zaposlenim. Morate obavijestiti Family 
Assistance Office o svim takvim dodacima koje vi i vaš 
partner primate od poslodavca. To može uključivati:
• pomoć oko plaćanja stanarine ili kredita za kuću; 
• korištenje telefona ili auta;
• plaćanje troškova školovanja/čuvanja djece; ili
• plaćanje vaše polise zdravstvenog osiguranja.

Provjerite kod svojeg poslodavca koliki će se iznos 
dodatnih beneficija (reportable fringe benefits) pojaviti na 
vašoj završnoj platnoj listi (Payment Summary).

Državne penzije i dodaci 
oslobođeni od plaćanja 
poreza 

Morate obavijestiti Family Assistance Office o svim 
prihodima koje vi ili vaš partner primate od Centrelinka 
ili Veterans’ Affairs (Ministarstva ratnih veterana) u vidu 
penzija i dodataka koji su oslobođeni od poreza.

Neto gubitak od investiranja 
u nekretnine 

Neto gubitak od investiranja u nekretnine je gubitak na 
investiranim nekretninama koje prijavljujete na poreskoj 
prijavi ličnog prihoda za datu finansijsku godinu. Neto 
gubitak od investiranja u nekretnine se dodaje na vaš 
sravnjeni oporezivi prihod za potrebe obračuna pomoći 
porodicama.

Prihod iz inostranstva
Prihod iz inostranstva je svaki prihod kojeg vi i vaš partner 
primite iz inostranstva, a koji ne podliježe australijskim 
porezima. Strani prihod se mora preračunati u australijske 
dolare i dobiveni iznos uključiti u sravnjeni oporezivi prihod 
za potrebe obračuna pomoći porodicama.

Izdržavanje (alimentacija) 
za dijete koje plaćate 
vi ili vaš partner

Izdržavanje za dijete je iznos kojeg vi, ili vaš trenutni 
partner, plaćate za izdržavanje djeteta iz prethodne veze, a 
kojem ste vi biološki roditelj ili roditelj po usvajanju. 

Ukupan iznos kojeg ćete platiti za izdržavanje djeteta u toku 
finansijske godine se oduzima iz vaše procjene prihoda.

Potrebno je da čuvate dokaze o plaćenom izdržavanju za 
dijete, jer se može desiti da treba da dokažete da ste platili 
iznos kojeg navedete. 

Za dodatne informacije:
• Nazovite Family Assistance Office (Ured za pomoć 

porodicama) na 13 1202 između 8.00 ujutro i 5.00 
poslije podne (EST - po istočnom ljetnom vremenu) od 
ponedjeljka do petka za informacije na bosanskom jeziku.

• Posjetite internet stranicu, na www.familyassist.gov.au 

• Posjetite vama najbliži Family Assistance Office (Ured za 
pomoć porodicama) kojeg možete naći u prostorijama 
Medicare Australia-a, Centrelinkovim centrima za rad sa 
strankama i u prostorijama poreskih ureda (Tax Office).

